
IV. OPOSICIONS E CONCURSOS
PARLAMENTO DE GALICIA

ACORDO do 8 de xullo de 2019 polo que se convoca o proceso selectivo para
ingresar polo sistema de quenda libre en duas prazas da escala técnica de
tecnoloxias da informacion.

De conformidade coas medidas de planificaciéon dos recursos humanos para o ano 2017
adoptadas pola Mesa do Parlamento de Galicia, conforme o acordado nas mesas de nego-
ciacion, nas cales se incluia o ingreso en duas prazas da escala técnica de tecnoloxias da
informacion do Parlamento de Galicia, a Mesa da Camara, en cumprimento deste obxec-
tivo, acordou na sua reunién do 24 de xullo de 2017 a convocatoria dun proceso selectivo
para ingresar na dita escala. Esta convocatoria foi modificada por Acordo da Mesa do 15
de novembro de 2017.

Iniciado o proceso de seleccidn, o Colexio Oficial de Enxefieiros de Telecomunicacién
interpuxo un recurso contencioso-administrativo contra a convocatoria e, na Sentenza do 2
de maio de 2019, o Tribunal Superior de Xustiza de Galicia decidiu estimar parcialmente o
recurso e ordenou convocar de novo o0 proceso para posibilitar que o ingreso na escala non
se limite aos titulados na rama de informatica, sendn que se estenda aos titulados noutras
ramas que, por dispofier de cofecementos comuns e relacionados coas funciéns que se
van desenvolver, relnan as condicidns técnicas para o seu exercicio.

Para darlle cumprimento efectivo & dita sentenza, a Mesa do Parlamento de Galicia, na
sua reunion do 13 de maio de 2019, acordou executar a sentenza e modificar o seu Acordo
do 6 de novembro de 2017 polo que se crea a escala técnica de tecnoloxias da informa-
cion, co conseguinte reflexo na relacion de postos de traballo.

Xa que logo, procede realizar unha nova convocatoria do proceso selectivo para ingre-
sar na escala técnica de tecnoloxias da informacién do Parlamento de Galicia e aprobar as
bases que rexeran esta convocatoria, ao abeiro do disposto nos artigos 30.1.2 e 60.3 do
Regulamento do Parlamento de Galicia e no artigo 16 do seu Estatuto de persoal.

Bases da convocatoria
Primeira. Normas xerais

1.1. O obxecto do proceso selectivo é o ingreso en duas prazas da escala técnica de
tecnoloxias da informacion do corpo de xestion do Parlamento de Galicia (grupo B) polo
sistema de acceso libre. O sistema selectivo sera o de oposicion.

A este proceso selectivo seralle aplicable o Estatuto de persoal do Parlamento de Ga-
licia (DOG n° 248, do 26 de decembro de 2007); a Lei 2/2015, do 29 de abril, do emprego
publico de Galicia; o Real decreto lexislativo 5/2015, do 30 de outubro, polo que se aproba
o texto refundido da Lei do Estatuto basico do empregado publico (en diante, TRLEBEP), e
demais normas concordantes, asi como o disposto nesta convocatoria.

Segunda. Requisitos das persoas aspirantes

Para seren admitidas no proceso selectivo, as persoas aspirantes deberan posuir no dia
de finalizacion do prazo de presentacion de solicitudes, e manter ata 0 momento da toma
de posesion como funcionaria, os seguintes requisitos:

2.1. Nacionalidade.
a) Ter a nacionalidade espanola.
b) Ser nacional dalgun dos Estados membros da Unién Europea.

c) Ser nacional dalgun Estado en que, en virtude dos tratados internacionais subscritos
pola Unién Europea e ratificados por Espafia, lles sexa aplicable a libre circulacion de tra-
balladoras/es.

d) Tamén poderan participar, calquera que sexa a sua nacionalidade, os cénxuxes das
persoas de nacionalidade espafola e das nacionais doutros Estados membros da Unién
Europea, sempre que non estean separados de dereito. Nas mesmas condicions poderan
participar os seus descendentes e as/os do seu conxuxe, sempre que non estean separa-
dos de dereito, sexan menores de vinte e un anos ou maiores da dita idade dependentes.

2.2. |dade.
Ter feitos os dezaseis anos e non ter cumprida a idade de xubilacién forzosa.
2.3. Titulacion.

Estar en posesion ou en condiciéns de obter na data de finalizacion do prazo de pre-
sentacién de solicitudes o titulo universitario de diplomado/a en enxefaria informatica ou
telecomunicacions, enxefieiro/a técnico/a en enxefaria informatica ou telecomunicacions,
grao en enxefaria informatica ou telecomunicacions ou calquera outra titulacion do ambito
das tecnoloxias da informacion e da comunicacion.

Asi mesmo, para estes efectos, considerarase equivalente ao titulo de diplomado uni-
versitario ter superados tres cursos completos de licenciatura, conforme o disposto na
disposicién adicional primeira do Real decreto 1272/2003, do 10 de outubro.

As persoas aspirantes con formacién ou titulacions obtidas no estranxeiro deberan acre-
ditar que estan en posesiéon da correspondente validacion ou da credencial que acredite,
de ser o caso, a homologacion do titulo ou da formacion. Este requisito non sera aplicable
as persoas aspirantes que obtivesen o recofiecemento da sua cualificacion profesional, no
ambito das profesions reguladas, ao abeiro das disposiciéns de dereito da Unién Europea.

2.4. Capacidade funcional.
Posuir a capacidade funcional para o desempefio das tarefas.
2.5. Habilitacion.

Non ter sido separado/a mediante expediente disciplinario de ningunha Administracion
publica ou dos 6rganos constitucionais ou estatutarios das comunidades autonomas, nin
atoparse na situacion de inhabilitacion absoluta ou especial para o desempefio de empre-
gos ou cargos publicos por resolucion xudicial, cando se trate de acceder ao corpo ou a
escala de persoal funcionario do cal a persoa fose separada ou inhabilitada.

No caso de persoas nacionais doutros Estados, non estar inhabilitada ou en situacion
equivalente, nin ter sido sometida a unha sancion disciplinaria ou equivalente que impida
no Estado de procedencia o acceso ao emprego publico nos termos anteriores.

Terceira. Solicitudes

3.1. As persoas que desexen participar no proceso selectivo deberan facelo constar no
modelo de solicitude que se xunta a esta convocatoria como anexo Il, ao cal debera ache-
gar unha copia do documento nacional de identidade vixente e a documentacion que se
sinala nos seguintes paragrafos.

O modelo de solicitude que se xunta a esta convocatoria como anexo Il tamén se podera
descargar da paxina web do Parlamento de Galicia (http://www.parlamentodegalicia.gal).

As solicitudes presentaranse na sede electronica do Parlamento de Galicia
(https://sede.parlamentodegalicia.gal), ou ben no seu Rexistro Xeral na rua do Horreo n° 63,

15701 Santiago de Compostela, ou na forma establecida no artigo 16 da Lei 39/2015, do 1
de outubro, do procedemento administrativo comun das administracions publicas.

As solicitudes que se presenten a través das oficinas de Correos deberan ir nun sobre
aberto para seren datadas e seladas pola persoa empregada de Correos antes de seren
certificadas. No caso de presentacion a través das anteditas oficinas, o enderezo para en-
viar as solicitudes sera: Parlamento de Galicia. Rexistro Xeral. Ria do Hérreo n° 63, 15701,
Santiago de Compostela.

3.2. O prazo para presentar as solicitudes sera de vinte (20) dias naturais, que se con-
taran a partir do seguinte ao da publicacion desta convocatoria no Diario Oficial de Galicia.

3.3. A solicitude ira xunto coa seguinte documentacion:

a) Xustificante de ter aboados os dereitos de exame ou, na sua falta, de ser o caso, a
documentacién acreditativa de encontrarse nalgunha das situacions susceptibles da exen-
cion do pagamento a que fai referencia esta convocatoria.

b) Documento xustificativo orixinal ou fotocopia debidamente compulsada de estar en
posesion do nivel Celga 4 ou de perfeccionamento de galego, ou un equivalente debida-
mente homologado polo érgano competente en materia de politica linguistica da Xunta de
Gallicia, para os efectos da exencién prevista no segundo exercicio.

No caso de presentacion por sede electrénica, a compulsa dos orixinais en papel debe
ser electrénica, de acordo co artigo 29 do Decreto 191/2011, do 22 de setembro, de orga-
nizacion e funcionamento dos rexistros da Administracion xeral e das entidades publicas
instrumentais da Comunidade Auténoma de Galicia. Os documentos orixinais asinados
electronicamente seran validos sempre que se mantefian en soporte electrénico. Os do-
cumentos electrénicos con cadigo de verificacion CSV seran validos en calquera soporte,
pois a través do numero de referencia poderan cotexarse co orixinal.

3.4. As persoas interesadas cun grao de discapacidade igual ou superior ao 33 % po-
deran solicitar, se fose necesario e xustificado, posibles adaptaciéns de tempo e medios
especiais para a realizacién dos exercicios.

De ser o caso, deberan indicalo na sua solicitude, especificando claramente o tanto por
cento de discapacidade recofiecida polo érgano competente, e achegar coa solicitude a
documentacién acreditativa correspondente.

3.5. Dereitos de exame.

O pagamento do seu importe, de 36,36 euros, acreditarase achegando a solicitude para
participar nas probas selectivas o xustificante do ingreso realizado mediante transferencia
bancaria na conta corrente de Abanca ES50-2080-0388-21-3110000502, no cal se indicara
como concepto: «Dereitos de exame ETI» e o DNI e o nome da persoa aspirante.

Para a devolucion da taxa aboada, as persoas solicitantes deberan figurar como exclui-
das nas listaxes definitivas e seguir o procedemento que se sinale na resolucion pola que
se aproben as ditas listaxes.

Non procedera a devolucion do importe aboado en concepto de dereitos de exame nos
supostos de renuncia a participar no proceso das persoas aspirantes admitidas provisional
ou definitivamente.

Non obstante, estaran exentas do pagamento das taxas dos dereitos de exame as per-
soas aspirantes que estean incursas nalgunha das situacions a que fai referencia a norma-
tiva vixente en materia de taxas da Comunidade Autbnoma de Galicia.

Cuarta. Admisién de persoas aspirantes

4.1. Unha vez finalizado o prazo de presentacion de solicitudes, a Presidencia apro-
bara as listaxes provisionais de persoas aspirantes admitidas e excluidas a través dunha
resolucion que sera publicada no Boletin Oficial do Parlamento de Galicia e na paxina
web do Parlamento (http://www.parlamentodegalicia.gal), coa indicacion das causas das
exclusions que procedan.

As persoas aspirantes excluidas disporan dun prazo de dez (10) dias habiles, contados
a partir do seguinte ao da publicacion da resolucién no Boletin Oficial do Parlamento de
Galicia, para poderen emendar, de ser o caso, o defecto que motivou a exclusion.

4.2. Ao transcorrer o antedito prazo, a Presidencia ditara unha nova resolucién pola
gue se aprobaran as listaxes definitivas de persoas aspirantes admitidas e excluidas,
que seran publicadas no Boletin Oficial do Parlamento de Galicia e no portal web
http://www.parlamentodegalicia.gal

A estimacion ou desestimacion das emendas achegadas entenderase implicita nesta re-
solucion definitiva e a sua publicacion servira de notificacion a quen presentar alegaciéns.

O feito de figurar na relacion de persoas admitidas non prexulgara que se lles recofeza
as persoas aspirantes a posesion dos requisitos exixidos para participar no proceso selec-
tivo. Cando da documentacién que deben presentar tras superar a oposicion se desprenda
que non posuen algun dos requisitos, as persoas aspirantes decaeran en todos os dereitos
que poidan derivar da sua participacion.

Quinta. Tribunal cualificador
5.1. O tribunal cualificador do proceso sera nomeado pola Presidencia da Camara.

5.2. Os membros do tribunal deberan absterse de intervir cando concorra algunha das
circunstancias previstas no artigo 23 da Lei 40/2015, do 1 de outubro, de réxime xuridico
do sector publico.

A persoa que presida o tribunal debera realizar e solicitar aos membros do tribunal, e
de ser o caso tamén as persoas asesoras especialistas previstas na base 3.9 e mais ao
persoal auxiliar que incorpore aos seus traballos, unha declaracion expresa de non se ato-
paren incursos en ningunha das circunstancias reflectidas no paragrafo anterior.

En todo caso, as persoas aspirantes poderan recusar os membros do tribunal cando
concorra algunha das circunstancias referidas, nos termos establecidos no artigo 24 da
Lei 40/2015, do 1 de outubro, de réxime xuridico do sector publico.

5.3. A sesién de constitucion debera realizarse nun prazo maximo de quince (15) dias
habiles a partir da publicacién do nomeamento do tribunal no Boletin Oficial do Parlamento
de Galicia. Na dita sesion o tribunal adoptara todas as decisions que correspondan para o
correcto desenvolvemento do proceso selectivo.

5.4. A partir da sesion de constitucién, a actuacién valida do tribunal requirira a con-
correncia da metade, polo menos, dos seus membros, con presenza en todo caso da/do
presidenta/e e da/do secretaria/o.

5.5. O procedemento de actuacion do tribunal axustarase en todo momento ao disposto
nestas bases, na Lei de procedemento administrativo e no resto do ordenamento xuridico.

5.6. Por cada sesion do tribunal redactarase unha acta que, lida ao principio da sesion
seguinte e feitas, de ser o caso, as rectificacions que procedan, sera autorizada coa sina-
tura da/do secretaria/o e co visto e prace da/do presidenta/e.

5.7. A persoa que presida o tribunal adoptara as medidas oportunas para garantir que
0s exercicios do proceso selectivo sexan corrixidos sen que se cofieza a identidade das
persoas aspirantes e utilizara para iso os impresos adecuados.

O tribunal excluira aquelas persoas candidatas en cuxos exercicios figuren marcas ou
signos que permitan cofecer a sua identidade.

As decisiéns e os acordos que afecten a cualificacion e a valoracién da proba (deter-
minacion do numero de preguntas correctas para acadar a puntuacién minima, fixacion
dos criterios de valoracién, etc.) deberan adoptarse sen cofiecer a identidade das persoas
opositoras as cales corresponden os resultados obtidos.

5.8. O tribunal podera propor a incorporacion aos seus traballos de persoas asesoras
especialistas para as valoracions que coide pertinentes. Estas persoas asesoras deberan
limitarse a colaborar nas suas especialidades técnicas e teran voz pero non voto. O seu
nomeamento corresponderalle a Presidencia do Parlamento por proposta do tribunal.

5.9. Para as persoas aspirantes que asi o fagan constar na sua solicitude estableceran-
se as adaptacions posibles de tempo ou medios para a realizacién dos exercicios.

5.10. O tribunal non podera propor o acceso ao emprego publico dun numero superior
de persoas aprobadas ao de prazas convocadas. Calquera proposta de persoas aspirantes
aprobadas que contravefa o establecido sera nula de pleno dereito.

5.11. Os acordos adoptados polo tribunal poderan ser obxecto de recurso de alzada ante
a Mesa do Parlamento nos termos previstos nos artigos 112 e seguintes da Lei 39/2015.

5.12. As comunicacions que formulen as persoas aspirantes dirixiranse ao tribunal e presen-
taranse na sede electronica do Parlamento de Galicia (https://sede.parlamentodegalicia.gal)
ou no Rexistro Xeral do Parlamento de Galicia, ria do Hérreo n° 63, 15701 Santiago de
Compostela.

Sexta. Proceso selectivo

O sistema de seleccién sera o de oposicion e constara de tres exercicios. Os temas que
rexeran as probas selectivas seran os publicados como anexo | a estas bases.

Teranse en conta as normas de dereito positivo relacionadas co contido do programa
que estean publicadas oficialmente no boletin ou diario correspondente na data de publica-

cion do nomeamento do tribunal no Boletin Oficial do Parlamento de Galicia, ainda que a
sUa entrada en vigor estea diferida a un momento posterior. As normas de dereito positivo
relacionadas co contido do programa que fosen derrogadas parcial ou totalmente, nas con-
diciéns temporais do paragrafo anterior, seran automaticamente substituidas por aquelas
que procedan a sua derrogacién parcial ou total.

6.1. Primeiro exercicio (obrigatorio e eliminatorio).

Consistira en contestar por escrito un cuestionario de cen (100) preguntas tipo test, mais
tres (3) preguntas de reserva, correspondentes ao conxunto do programa, con catro (4)
respostas alternativas propostas polo tribunal, das cales s6 unha delas sera a correcta.

O tempo maximo para a realizacion do exercicio sera de cento quince (115) minutos.

O exercicio cualificarase de 0 a 10 puntos e para superalo sera necesario obter un mi-
nimo de 5 puntos.

Corresponderalle ao tribunal determinar o numero de respostas correctas exixido para
acadar esta puntuacién minima, para o cal tera en conta que por cada tres (3) respostas
incorrectas se descontara unha correcta.

6.2. Segundo exercicio (eliminatorio).
Constara de duas probas:

Primeira proba: consistird na traducién desde o galego para o castelan dun texto elixido
por sorteo de entre dous textos propostos polo tribunal.

Segunda proba: consistira na traducion desde o castelan para o galego dun texto elixido
por sorteo de entre dous textos propostos polo tribunal.

Este exercicio cualificarase como apto ou non apto, tendo en conta os niveis funcionais
da lingua: Iéxico, sintactico e gramatical, correspondentes ao nivel do Celga 4.

Estaran exentas de realizar este exercicio as persoas aspirantes que acrediten que,
dentro do prazo sinalado para presentar a solicitude para participar no proceso selectivo,
posuian o Celga 4 ou o equivalente debidamente homologado polo érgano competente
en materia de politica linguistica da Xunta de Galicia, de acordo coa disposicion adicional
segunda da Orde do 16 de xullo de 2007 pola que se regulan os certificados oficiais acre-

ditativos dos niveis de cofiecemento da lingua galega (DOG num. 146, do 30 de xullo), as
cales se lles asignara a cualificacion de apto.

6.3. Terceiro exercicio (obrigatorio e eliminatorio).

Consistira en realizar de forma manuscrita un suposto practico proposto polo tribunal,
correspondente a diferentes dominios do cofiecemento no campo dos sistemas e as tecno-
loxias da informacion e a comunicacién ou da analise e o desenvolvemento, relacionados
coas materias que figuran no temario.

O tempo maximo de duracion deste exercicio sera de douscentos corenta (240) minutos.

Posteriormente, as persoas aspirantes seran convocadas oportunamente para a lectura
do exercicio nunha sesion publica ante o tribunal, que as cualificara valorando a calidade
técnica da solucion proposta, a sistematica, a capacidade de analise, os cofilecementos
sobre o temario, a claridade, a orde das ideas e a calidade da expresion escrita, asi como
a sla exposicion.

O exercicio cualificarase de 0 a 10 puntos e para superalo sera necesario obter un mi-
nimo de 5 puntos.

Sétima. Desenvolvemento dos exercicios

7.1. O primeiro exercicio debera realizarse no prazo maximo de corenta (40) dias habi-
les contados desde o dia seguinte ao da constitucién do tribunal.

Entre a realizacion dun exercicio e a do seguinte deberan transcorrer un minimo de
cinco (5) dias habiles.

A convocatoria para a realizacion dos sucesivos exercicios sera efectuada polo
tribunal e anunciarase no Boletin Oficial do Parlamento de Galicia e na paxina web
http://www.parlamentodegalicia.gal polo menos corenta e oito (48) horas antes da data e
da hora sinaladas para o seu inicio.

7.2. O dia do exercicio as persoas aspirantes seran convocadas nun unico chamamen-
to, e sera excluido da oposicidon quen non compareza. A orde de chamada das persoas
aspirantes iniciarase alfabeticamente polo primeiro apelido comezando pola letra L, elixida
polo sorteo publicado na paxina web do Parlamento de Galicia.

As persoas aspirantes deberan presentarse, para a realizacion de cada exercicio, pro-
vistas do documento nacional de identidade ou dun documento fidedigno acreditativo da
sua identidade, a xuizo do tribunal. Asi mesmo, deberan levar boligrafo azul ou negro.

As persoas aspirantes non poderan acudir ao recinto do exame provistas de teléfono
mobil, obxectos ou demais dispositivos de caracter electronico.

En calquera momento as persoas aspirantes poderan ser requiridas polo tribunal coa
finalidade de acreditar a sua identidade.

7.3. Os exercicios realizaranse a porta pechada sen outra asistencia que a das persoas
aspirantes, os membros do tribunal e as persoas colaboradoras designadas pola Presiden-
cia, de ser o caso.

Os exercicios distribuiranse en galego. Porén, tamén se lles distribuiran en castelan as
persoas aspirantes que asi o soliciten.

Os exercicios realizados non levaran ningunha marca ou sinal que permita identificar
a sUa autoria. O tribunal facilitara a cada persoa aspirante dous sobres para introducir de
xeito independente o exercicio realizado e a identificacion do seu autor/ra. Os sobres pe-
charanse e gramparanse conxuntamente diante da persoa interesada.

7.4. Ao remate das probas que consistan na contestacién dun cuestionario, cada persoa
aspirante podera anotar e levar a relacion das suas respostas.

7.5. As mulleres embarazadas que prevexan a coincidencia do parto coas datas de
realizacion de calquera dos exercicios polas circunstancias derivadas do seu avanzado
estado de xestacion, ou eventualmente nos primeiros dias do puerperio, poderan pofielo
en cofiecemento do tribunal xuntando a comunicacion o correspondente informe médico
oficial. Esta comunicaciéon deberase realizar dentro das corenta e oito (48) horas seguintes
ao anuncio da data do exame e implicara o consentimento da interesada para permitir o
acceso do tribunal ou do 6érgano convocador aos datos médicos necesarios relacionados
coa sua situacion.

O tribunal acordara se procede ou non realizar a proba nun lugar alternativo, aprazala
ou adoptar ambas as medidas conxuntamente. Contra tal acordo non cabera recurso, sen
prexuizo de que as razéns da impugnacion se inclian en calquera outro recurso admisible
de acordo coas regras xerais do proceso selectivo.

Oitava. Cualificacion dos exercicios

Para respectar os principios de publicidade, transparencia, obxectividade e seguridade
xuridica que deben rexer no acceso ao emprego publico, o tribunal establecera e informara
as persoas aspirantes dos criterios de correccién, valoracion e superacién que non estean
expresamente establecidos nas bases desta convocatoria.

8.1. As persoas participantes poden presentar, nos tres (3) dias habiles seguintes a
realizacidon de cada exercicio, as reclamacions que consideren oportunas referidas as pre-
guntas ou ao contido das probas.

8.2. No caso do primeiro exercicio, se o tribunal, de oficio ou con base nalgunha recla-
macioén, anula algunha das preguntas, estas substituiranse, por orde, polas de reserva in-
cluidas no mesmo cuestionario. Esta decision publicarase xuntamente coas cualificacions
do exercicio.

No prazo das vinte e catro (24) horas seguintes a realizacién do exercicio tipo test publi-
carase 0 seu contido e as respostas correctas no portal web corporativo.

8.3. As cualificacidons de cada un dos exercicios publicaranse no portal web do Parla-
mento de Galicia (http://www.parlamentodegalicia.gal).

8.4. A cualificacion final da oposicién vira determinada pola suma das puntuaciéns obti-
das nos diferentes exercicios. Non podera superar o proceso selectivo un niumero superior
de persoas aspirantes ao de prazas convocadas. Calquera proposta de aspirantes selec-
cionados que contravefa o establecido sera nula de pleno dereito.

Novena. Listaxe de persoas aprobadas, presentacion da documentaciéon e nomea-
mento como persoal funcionario

9.1. Unha vez rematada a correccion da totalidade dos exercicios, a resolucion do tri-
bunal coa relacién das persoas aspirantes que acadaron o resultado de apto no segundo
exercicio e superaron os outros dous exercicios, coa puntuacion total obtida, publicarase
no Boletin Oficial do Parlamento de Galicia e na paxina web do Parlamento de Galicia.

9.2. No suposto de empate nas puntuacions de dous ou mais aspirantes, acudirase aos
seguintes criterios ata que se resolva:

— Maior puntuacion obtida no terceiro exercicio da oposicién.

— Maior puntuacion obtida no primeiro exercicio da oposicién.

— De persistir o empate, resolverase por orde alfabética do primeiro apelido e, de ser
igual, polo segundo, a partir da letra resultante no sorteo a que se refire a base 7.2.

— En dltimo lugar, o empate dirimirase por sorteo entre as persoas implicadas.

9.3. O proceso selectivo s6 sera superado polas duas persoas que acaden a maior
puntuacion.

Na resolucién, o tribunal propora a Mesa do Parlamento a aprobacion do proceso selec-
tivo e o ingreso das duas persoas que o superaron, como persoal funcionario de carreira,
no corpo de xestion, na escala técnica de tecnoloxias da informacién do Parlamento de

Galicia.

9.4. Concederase un prazo de dez (10) dias, contados desde o dia seguinte & data de
publicacion no Boletin Oficial do Parlamento de Galicia da resolucion do tribunal, para que
as persoas aspirantes fagan as alegacions que xulguen oportunas.

9.5. A Mesa do Parlamento adoptara o acordo de finalizacion do proceso selectivo e
de aprobaciéon do seu resultado co ingreso das duas persoas propostas como persoal
funcionario de carreira do corpo de xestién, grupo B, na escala técnica de tecnoloxias da
informacion do Parlamento de Galicia. Este acordo publicarase no Boletin Oficial do Par-
lamento de Galicia e na paxina web http://www.parlamentodegalicia.gal e notificaraselles
as persoas seleccionadas.

Para asegurar a cobertura das vacantes, se se produce a renuncia dalgunha das per-
soas seleccionadas antes do seu nomeamento ou toma de posesion, convocarase a se-
guinte persoa da listaxe por orde de puntuacién para que ocupe o seu lugar. Para estes
efectos, teran a mesma consideracién que as renuncias os supostos de persoas aspirantes
na situacion que se refire no paragrafo final da base 10.2 desta convocatoria.

Décima. Presentacion de documentos

10.1. Cada persoa seleccionada debera presentar ante a Presidencia do Parlamento,
sempre que non conste en poder da Administracion parlamentaria, no prazo de vinte (20)
dias naturais desde que se faga publico no Boletin Oficial do Parlamento de Galicia o

acordo da Mesa do Parlamento de Galicia de finalizacion do proceso selectivo, a seguinte
documentacion:

a) Fotocopia cotexada do titulo exixido na base 2.3 ou a certificacion académica que
acredite a realizacion de todos os estudos para a sua obtencién. No caso de titulacions
obtidas no estranxeiro, debera presentar a credencial da sua validacion ou homologacion.

b) Declaracion baixo a sua responsabilidade de non ter sido separada nin despedida
mediante expediente disciplinario do servizo de ningunha Administracion publica ou dos
organos constitucionais ou estatutarios das comunidades auténomas, nin atoparse na si-
tuacion de inhabilitacién absoluta ou especial para o desempefio de empregos ou cargos
publicos por resoluciéon xudicial, para o acceso ao corpo do que foi separada ou inhabili-
tada, nin pertencer ao mesmo corpo, segundo o modelo que figura como anexo Il a esta
convocatoria.

No suposto de ser nacional doutro Estado, declaracién responsable de non atoparse
inhabilitada ou en situacion equivalente, nin ter sido sometida a sancion disciplinaria ou
equivalente que impida, no Estado de procedencia, o acceso ao emprego publico nos
mesmos termos.

c¢) Informe sobre o estado de saude que acredite que a persoa aspirante non padece
unha enfermidade nin esta afectada por unha limitacion fisica ou psiquica incompatible co
desempeno das correspondentes funcions.

10.2. As persoas que dentro do prazo fixado, agas os casos de forza maior libremente
apreciados pola Presidencia, non presenten a documentacion ou que despois de exami-
nala se deduce que non cumpren algun dos requisitos sinalados na base segunda, non
poderan ser nomeadas como persoal funcionario de carreira e quedaran anuladas as suas
actuaciéns, sen prexuizo da responsabilidade en que incorren por falsidade na solicitude
inicial. Neste caso, seguirase o procedemento establecido no paragrafo final da base 9.5.

Décimo primeira. Nomeamento como persoal funcionario de carreira

11.1. Unha vez acreditada a posesion dos requisitos exixidos, as persoas seleccionadas
seran nomeadas por resolucién da Presidencia como funcionarias de carreira. Este nomea-
mento notificaraselles as persoas interesadas e publicarase no Diario Oficial de Galicia,
no Boletin Oficial do Parlamento de Galicia e na web http://www.parlamentodegalicia.gal.

11.2. No prazo dun mes, contado desde o dia seguinte ao da publicacion, as persoas
nomeadas deberan tomar posesion ante a Presidencia do Parlamento de Galicia e realizar
0 xuramento ou promesa de acatamento a Constitucion e ao Estatuto de autonomia de
Gallicia, de obediencia as leis e de exercer imparcialmente as suas funcioéns.

A falta de toma de posesion dentro do prazo, imputable a persoa interesada, producira o
decaemento do seu dereito a adquirir a condicion de persoal funcionario de carreira neste
proceso selectivo.

Décimo segunda. Lista de espera para substitucions

As persoas incluidas na listaxe definida na base 9.1 que non superen o proceso selec-
tivo pasaran a formar parte dunha lista de espera que se constituira no Parlamento de Ga-
licia para cubrir as necesidades eventuais de persoal que puidesen xurdir, en condicion de
persoal funcionario interino vinculado ao mantemento das circunstancias polas que sexa
nomeado.

Décimo terceira. Clausula derradeira

Contra esta convocatoria, que pon fin a via administrativa, poderase interponer, potes-
tativamente, un recurso de reposicidon ante a Mesa do Parlamento de Galicia, no prazo dun
mes contado desde o dia seguinte ao da sua publicacion no Diario Oficial de Galicia, ou
directamente un recurso contencioso-administrativo ante a Sala do Contencioso-Adminis-
trativo do Tribunal Superior de Xustiza de Galicia, no prazo de dous meses contados desde
o dia seguinte ao da sua publicacién, segundo o artigo 10.1 da Lei 29/1998, do 13 de xullo,
reguladora da xurisdicién contencioso-administrativa.

Santiago de Compostela, 8 de xullo de 2019

Miguel Angel Santalices Vieira
Presidente da Mesa do Parlamento de Galicia

ANEXO |

Temario para ingresar por oposicion libre na escala técnica de tecnoloxias
da informacién do Parlamento de Galicia

Bloque I. Xeral.

1. A Constitucion espanola de 1978. Dereitos e deberes fundamentais. A sia garantia e
suspension. A Xefatura do Estado. A Coroa. Funcidns constitucionais do rei.

2. As Cortes Xerais. Atribucions do Congreso dos Deputados e do Senado. O Tribunal
Constitucional. Composicion e atribuciéns. O Defensor do Pobo.

3. O Estatuto de autonomia de Galicia: antecedentes, estrutura e contido. Os poderes
da Comunidade Autonoma de Galicia.

4. O Parlamento de Galicia: composicion e eleccién. O Regulamento do Parlamento de
Galicia: natureza e estrutura.

5. O Regulamento de organizacion e funcionamento do Parlamento de Galicia.
6. A funcion publica parlamentaria; a sia normativa aplicable.

7. Igualdade: Decreto lexislativo 2/2015, do 12 de febreiro, polo que se aproba o texto
refundido das disposicidns legais da Comunidade Auténoma en materia de igualdade; titulo
preliminar e titulo II.

8. Lei 7/2015, do 7 de agosto, de iniciativa lexislativa popular e participacion cidada no
Parlamento de Galicia.

Lexislacion informatica.

9. Lexislacion sobre protecciéon de datos. Lei organica 3/2018, do 5 de decembro, de
proteccién de datos persoais e garantia dos dereitos dixitais. Real decreto 1720/2007,
do 21 de decembro, polo que se aproba o Regulamento de desenvolvemento da Lei orga-
nica 15/1999, do 13 de decembro, de proteccién de datos de caracter persoal.

10. Lei 39/2015, do 1 de outubro, do procedemento administrativo comin das adminis-
tracions publicas. Lei 40/2015, do 1 de outubro, de réxime xuridico do sector publico. Real
decreto 3/2010, do 8 de xaneiro, polo que se regula o Esquema Nacional de Seguridade no
ambito da Administracion electronica. Real decreto 951/2015, do 23 de outubro, de modifi-
cacioén do Real decreto 3/2010, do 8 de xaneiro, polo que se regula o Esquema Nacional de
Seguridade no ambito da Administracion electronica. Real decreto 4/2010, do 8 de xaneiro,
polo que se regula o Esquema Nacional de Interoperabilidade no ambito da Administracion
electrénica.

11. Lei 9/2017, do 8 de novembro, de contratos do sector publico, pola que se traspo-
fien ao ordenamento xuridico espanol as directivas do Parlamento Europeo e do Conse-
llo 2014/23/UE e 2014/24/UE, do 26 de febreiro.

12. Factura electronica. Lei 59/2003, do 19 de decembro, de sinatura electronica.

13. Normativa no ambito da propiedade intelectual. A proteccion xuridica dos programas
de ordenador. Tipos de licenzas. Software de fontes abertas (FLOSS).

14. Implantacién da Administracion electronica. Sede electronica e servizos de sede.
Rexistro electrénico. Expediente electrénico. Arquivamento electronico de documentos.
Dixitalizacion, compulsa electronica. Licitacion electrénica.

15. Real decreto 421/2004, do 12 de marzo, polo que se regula o Centro Criptoléxico
Nacional (CCN-CERT). Funciéns e ferramentas dispofibles. Guias e procedementos de
seguridade.

Bloque Il. Tecnoloxia basica.

16. Tecnoloxias actuais de computadores: dos dispositivos moébiles aos supercompu-
tadores e arquitecturas escalables (grid, cluster, MPP, SMP, arquitecturas multinicleo e
outros). Base tecnoldxica. Compofientes, funcionalidades e capacidades.

17. Conceptos de sistemas operativos. Estruturas, compofientes e funcions. Caracte-
risticas e evolucién. Administracion de memoria. Procesos e subprocesos. Entrada/saida.
Sistemas de arquivo. Sistemas operativos multiprocesador.

18. Caracteristicas técnicas e funcionais dos sistemas operativos: Windows, Linux e
Unix. Sistemas operativos para dispositivos mébiles.

19. Concepto e compofientes dunha contorna de bases de datos. Utilizacion de bases
de datos na organizacion: sistemas OLTP, MIS, DSS e almacéns de datos.

20. Sistemas de xestion de bases de datos relacionais. Antecedentes historicos. Carac-
teristicas e elementos constitutivos. A linguaxe SQL. Estandares de conectividade: ODBC
e JDBC.

21. Arquitecturas cliente-servidor. Tipoloxia. Compofientes. Interoperabilidade de com-
pofientes. Vantaxes e inconvenientes. Arquitectura de servizos web (WS).

22. Modelo OSI. Redes LAN, MAN e WAN. Estrutura de redes: troncal, distribucién
acceso. Redes publicas de transmision de datos.

23. O modelo TCP/IP: arquitectura, capas, interfaces, protocolos, direccionamento e

encamifiamento.

24. Linguaxes de marca ou etiqueta. Caracteristicas e funcionalidades. SGML, HTML,

XML e as suas derivaciéns. Linguaxes de script.

25. Auditoria informatica. Obxectivos, alcance e metodoloxia. Técnicas e ferramentas.

Normas e estandares.

26. A biblioteca de infraestrutura Tl (ITIL). Soporte ao servizo. Entrega de servizos.

Obxectivos da norma. Mapa e descricién dos procesos.

27. Técnicas de avaliacion de alternativas e analises de viabilidade. Persoal, procede-
mentos, datos, software e hardware. Orzamento e control de custos dun proxecto informa-

tico.

28. Xestion e arquivo electronico de documentos. Sistemas de xestion documental. Xes-
tores de contidos. Sindicacion de contido. Sistemas de xestién de fluxos de traballos. Pro-

cura de informacion: robots, spiders, outros.
Bloque lll. Sistemas e redes.

29. Administracion do sistema operativo e software de base. Funcions e responsabilida-

des. Control de cambios.

30. Administracién de sistemas de xestién de bases de datos. Funcions. Responsabili-

dades. Administracion de datos.

31. Practicas de mantemento de equipamentos e instalaciéns. Mantemento preventivo,

correctivo e perfectivo. Monitorizacion e xestion de capacidade.

32. Linguaxes de control de traballos. Técnicas e ferramentas de operacién automatica

de sistemas. Ferramentas e técnicas utilizables.

33. Aimacenamento masivo de datos. Sistemas SAN, NAS e DAS: compofentes, pro-

tocolos, xestion e administracion. Virtualizacion do almacenamento. Xestion de volumes.

34. Sistemas de backup: hardware e software de backup. Estratexias de backup a dis-
co. Disponibilidade da informacion RPO, RTO. Replicacion local e remota, estratexias de
recuperacion. Plans de continxencia.

35. Desefio dun centro de procesos de datos. Instalacions (electricidade, control de ac-
ceso, control de presenza, sistema antiincendios, climatizacion, sistemas de alimentacion
ininterrompida). Factores que considerar. Virtualizacién da plataforma e de recursos.

36. Virtualizacion de servidores. Virtualizacion do almacenamento. Virtualizacion do
posto cliente. Computacion baseada en servidor (SBC). Grid computing. Cloud computing.
Mecanismos de alta dispoiiibilidade.

37. Plataformas de xestion de dispositivos mébiles (MDM). Xestién de dispositivos alleos
(BYOD).

38. Redes locais. Tipoloxia. Medios de transmision. Métodos de acceso. Dispositivos de
interconexion. Administracion de redes locais. Xestidn de usuarios. Xestion de dispositivos.
Monitorizacién e control de trafico. Xestion SNMP.

39. Redes de fibra optica. Radioenlaces. Redes de nova xeracion (NGN). Calidade do
servizo (QOS).

40. Tecnoloxia XDSL. Concepto. Caracteristicas técnicas. Normativa reguladora. Tele-
comunicacions por cable: caracteristicas e normativa reguladora.

41. Telecomunicacions de voz. Tecnoloxias VolP. Converxencia telefonia fixa-telefonia
mobil.

42. Redes sen fios. Protocolos. Caracteristicas funcionais e técnicas. Sistemas de ex-
pansion do espectro. Sistemas de acceso. Modos de operaciéon. Seguridade. Normativa
reguladora.

43. Servidores de mensaxeria. Sistemas de correo.
44. Servidores de aplicacions e servidores web. Xestion de servidores proxy.

45. Seguridade da informacién. Confidencialidade, integridade e dispofiibilidade. Medi-
das de seguridade fisicas, técnicas, organizativas e legais. Identificacion e autenticacion.
Control de accesos fisicos e l6xicos. Control de fluxo de datos.

46. Seguridade en redes. Control de accesos. Devasas. DMZ. Intrusions. Redes priva-
das virtuais.

47. Certificados dixitais. Tarxetas criptograficas. Sinatura dixital. Técnicas de cifrado.
Infraestrutura de clave publica (PKI).

48. Sistemas de xestidon da seguridade da informacién. Sistemas de correlacion de
eventos. Solucions en modalidade SaaS (Software as a Service).

49. Virus e outros softwares malignos. Tipos. Medios preventivos e reactivos. Sistemas
antivirus e de proteccion.

Bloque IV. Analise e desenvolvemento

50. Enxefnaria do software. Metodoloxias de desenvolvemento de sistemas de informa-
cion. Métrica. Metodoloxias axiles.

51. Estratexias de determinacion de requirimentos: entrevistas, derivacion de sistemas
existentes, analise e prototipos.

52. Diagramas de fluxo de datos. Diagramas estruturados. Fluxogramas de sistema.
Fluxogramas de programa.

53. Modelizacién conceptual. Elementos: entidades, atributos, relaciéns, identificadores,
roles. Regras de modelizacién. Validacion e construcion de modelos de datos.

54. Desefio de bases de datos. A arquitectura ANSI/SPARC. O modelo loxico relacional.
Normalizacion. Desefo l6xico. Desefio fisico. Problemas de concorrencia de acceso. Me-
canismos de resolucion de conflitos.

55. Tipos abstractos de datos e estruturas de datos. Taboas, listas e arbores. Algorit-
mos: ordenacioén, procura. Grafos. Organizacions de ficheiros.

56. Desefio de programas. Diagramas estruturados. Analise de transformacion e de
transaccion. Cohesion e acoplamento.

57. Métodos de proba do software. Fundamentos. Caixa negra e caixa branca. Estra-
texias de proba do software.

58. Analise e desefio orientado a obxectos. Concepto. Elementos. O proceso unificado
de software. A linguaxe de modelaxe unificada (UML). Patréns de desefio. Antipatrons.

59. A plataforma .Net. Modelo de programacion. Servizos. Ferramentas. A tecnoloxia
ADO.NET.

60. Aplicacions web. Desefio web multiplataforma/multidispositivo. Techoloxias de pro-
gramacion: JavaScript, applets, serviets, ASP, JSP e PHP. Servizos web: estandares e
protocolos asociados. Interoperabilidade e seguridade en servizos web.

61. Sistemas de xestidn de contidos. Sistemas de xestion documental. Xestién do co-
fnecemento.

62. A calidade do software e a sia medida. Modelos, métricas, normas e estandares.

63. Accesibilidade, desefio universal e utilizabilidade. Accesibilidade e utilizabilidade
das tecnoloxias, produtos e servizos relacionados coa sociedade da informacion.

64. Minaria de datos. Aplicacién a resolucion de problemas de xestion. Tecnoloxia e
algoritmos. Procesamento analitico en lifia (OLAP). Big data.

ANEXO lI

SOLICITUDE DE PARTICIPACION EN PROCESOS SELECTIVOS

DATOS DA PERSOA SOLICITANTE

NOME/RAZON SOCIAL PRIMEIRO APELIDO SEGUNDO APELIDO NIF

NOME DA ViA NUMERO ANDAR | PORTA
CODIGO POSTAL  PROVINCIA CONCELLO LOCALIDADE

TELEFONO ENDEREZO ELECTRONICO

E NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION
Medio de notificacion preferente

[ Electrénico, a través do enderezo da internet https://sede.parlamentodegalicia.gal. S6 se podera acceder & notificacién co
certificado electrénico asociado ao DNI da persoa indicada.

[ Postal (cubrir o enderezo s6 se é distinto do indicado anteriormente)

NOME DA ViA NUMERO ANDAR | PORTA

CODIGO POSTAL | PROVINCIA CONCELLO LOCALIDADE

OBXECTO DA SOLICITUDE:
Participacion na convocatoria do PROCESO SELECTIVO:

DOCUMENTACION QUE SE ACHEGA:
[ Fotocopia do DNI

[ Certificacion acreditativa do cofiecemento da lingua galega no nivel exixido

| Xustificante de ter aboados os dereitos de exame

[ Acreditacién do grao de discapacidade superior ao 33 %, polo que solicitan as adaptaciéns indicadas en observaciéns
[ Declaracions segundo os modelos anexos que figuran nas bases

| outros

OBSERVACIONS:

| A persoa solicitante ou representante declara que todos os datos contidos nesta solicitude e nos documentos que se achegan
son certos.

CVE-DOG: ijuagzb4-g7e3-f4y5-yfo1-hq9rkobzqdg9

O Parlamento de Galicia é o responsable destes datos, que seran incorporados ao rexistro da actividade de tratamento denominada
«Procesos selectivos», cuxa finalidade é a xestion de seleccién de persoal, lexitimada polo cumprimento das obrigas legais. Destinatarios:
non esta prevista a cesion de datos. Dereitos: as persoas solicitantes poderan exercer os seus dereitos, previstos nos artigos 15 ao 22 do
Regulamento xeral de proteccion de datos, a través da paxina web: http://www.parlamentodegalicia.gal/portada/protecciondatos, na que
dispofien de informacién adicional.

LEXISLACION APLICABLE

Bases da convocatoria dos procesos selectivos

Lei 39/2015, do 1 de outubro, do procedemento administrativo comuin das administraciéns publicas

Lei 40/2015, do 1 de outubro, de réxime xuridico do sector publico

Estatuto de persoal do Parlamento de Galicia

Lei 2/2015, do 29 de abril, do emprego publico de Galicia

Real decreto lexislativo 5/2015, do 30 de outubro, polo que se aproba o texto refundido da Lei do Estatuto basico do empregado
publico (TRLEBEP)

Lei 29/1998, do 13 de xullo, reguladora da xurisdicién contencioso-administrativa

SINATURA DA PERSOA SOLICITANTE OU REPRESENTANTE

Lugar e data

Presidencia do Parlamento de Galicia

ANEXO Il

Declaracion responsable

DECLARA RESPONSABLEMENTE

Que non foi separado/a do servizo de ningunha administracion publica mediante expe-
diente disciplinario nin esta inhabilitado/a con caracter firme para o exercicio de funciéns
publicas.

Asinase esta declaracion para os efectos de participar no proceso selectivo para ingre-
sar por quenda libre na escala técnica de tecnoloxias da informacién do Parlamento de
Galicia.

Santiago de Compostela, ...... de..iiiiiiiiiis de 2019.

(Sinatura)

